
Tríggjar ferðir tikin av hvirlu

móti bilinum, og tá var eg 
bangin fyri, at tað fór at 
verða galið, sigur Erling Eyst­
uroy.

Tá kom ein ógvusliga 
hvirla, tók í bilin, sum kopp­
aði á vegnum og fór út um 
bilverjuna.

Helt alt var av
– Takið á bilinum kom niður 
móti høvdinum, og tá eg helt 
mín seinasta tíma vera kom­
nan.

So skjótt sum bilurin 
steðgaði, leyp hann út, tí tað 
hevði ikki verið lukkuligt, tí 
høgt var niðurfyri.

– Beint sum tað hendi,  
sat eg og át eina banan í bili­
num, og tá ið eg kom úr bili­
num, hevði eg framvegis 
bananskalið í hondini.

Fleiri bilar koyrdu aftan á 
honum, og tí kundu fólk 
beinanvegin koma til hjálpar. 
Tað er Erling Eysturoy takk­
samur fyri.

Sjúkrabilur kom eftir 
manninum og flutti hann á 
Landssjúkrahúsið.

Hann breyt ella brákaði 
rivjabein, fekk hol á høvdið, 
blátt eyga og skøvur eftir 
vinstru lið og í andlitið.

Verður verri
– Jú, eg havi ilt, men eg fái 
pínustillandi heilivág, tá mær 
tørvar hann. Læknin var 
stuttligur, tá eg gramdi meg 
um pínu. Hann segði, hann 
kundi ugga meg við, at pínan 
verður verri í næstu viku.

Lagið á Erlingi Eysturoy 
er gott, men hann má ansa 
sær, tí hann fær ógvuliga ilt, 
tá ið hann flennur ella host­
ar.

Erling Eysturoy hevur 
fingið at vita, at einki er hent 
við nakkanum, og hann hevur 
ikki fingið heilaskjálvta.

Hvirlan, sum tók hann og 
bilin í seinastu viku, var nógv 
ógvusligari enn tær í hinum 
báðum hendingunum, sigur 
Erling Eysturoy.

– Jú, eg verði skelkaður 
hvørja ferð, tað hendir, men 
eg tori væl aftur í bil, sigur 
hann.

Hann er sloppin heim aftur 
av Landssjúkrahúsinum.

Nú hevur Erling Eysturoy ongan bil, men hann ætlar sær í gongd aftur.
Myndir: Eiriku Lindenskov

Erling Eysturoy er 
útskrivaður og er nú 
heima, men hann hevur 
framvegis nógva pínu.
Myndir: Álvur Haraldsen


